
TÍÐINDI

Oljan skal ikki vera 
partur av búskapinum

Serliga tey ungu í Javnað­
arflokkinum mæltu til, at flokkurin  
verður uppaftur grønari

Árni Gregersen

Veðurlagsbroytingarnar 
hava ávirkað tey ungu í 
Javnaðarflokkinum ómeta­
liga nógv.

Tað kom greitt fram und­
ir orðaskiftinum á lands­
fundinum hjá flokkinum. 
Tey ungu, umboðandi SU 
fyrst og fremst, mæltu 
flokkinum til at leggja um 
til eina uppaftur grønari 
kós.

Barbara Apol segði, at tey 
eru við at fyriskipa veður­
lagsverkfallið hvønn fríggja­
dag og hetta verður gjørt, tí 
tey meina tað í álvara.

Hon segði, at hon var við 

til eina ráðstevnu um veð­
urlagsbroytingar í Tunis, 
har broytinganar síggjast 
væl, tí nógv meira regn og 
illveður er har um leiðir.

-Vit mugu eisini taka 
ábyrd av hesum. Fjórði hvør 
føroyingur gav okkum 
ábyrd á seiansta vali og 
hana mugu vit taka. Vit 
kunnu ikki bara lat eyguni 
aftur, segði hon.

Ingilín Strøm byrjaði við 
at siga, at heldur ikki í ár er 
nøkur olja funnin í føroysku 
undirgrundini. Tað fegnað­
ist hon eisini um. Tí hon er 
ímóti tí dálkandi oljuni og 
tað helt hon at flokkurin 
eisini skal vera.

Fegnast um at tey ungu
nú seta dagsskránna

Fyrrverandi javnaðarformaðurin 
og løgmaður, Jóannes Ejdesgaard, 
var stak væl nøgdur, serlliga 
við tey ungu í flokkinum

Árni Gregersen

Fyrrverandi formaðurin í 
Javnaðarflokkurin, var stak 
væl nøgdur við røðuna, sum 
floksformaðurin helt.

Hann fegnaðist eisini 
yvir, at tey ungu seta dags­
skránna við veðurlags­
broytingunum.

-Eg eri ikki samdur við 
drotningini, sum í nýggjárs­
røðuni segði, at veðurlags­
broytingarnar eru nakað, 
sum tey ungu mugu loysa. 
Hetta er ein so stórur 
trupulleiki og vit eiga hann 
øll, segði fyrrverandi for­

maðurin.
Hann royndi eisini at 

geva eitt boð uppá, hvussu 
politiska støðan fer at 
síggja út eftir komandi løg­
tingsval.

Hann heldur at Sam­
bandsflokkurin hevur lagt 
seg tætt uppat Fólkaflokk­
inum so har er lítið og onki 
at vænta.

Tjóðveldi boðaði frá á 
flokstinginum sama dag, 
sum landsfundurin hjá 
Javnaðarflokkinum var, at 
flokkurin fer at virka meira 
fyri loysing.

-Sjálvur haldi eg, at vit 
skulu lata eitt sindur upp 
fyri hesum, so vit hava 
møguleikan fyri at arbeiða 
saman við Tjóðveldi opnan, 
segði hann.

Jóannes Ejdesgaard 
mælti eisini til, at tær gølur 
sum hava tikið seg upp í 
samband við Glasir og 
partvís Landssjúkrahúsið 
mugu fáast av vegnum.

-Eg haldi tað er umráð­
andi, at uppruddingin erður 
gjørd  áðrenn vit leggja frá 
okkum og undan valinum, 
segði fyrrverandi formaður­
in í Javnaðarflokkinum.

mjólkapakkar, segði  Aksel V. 
Johannesen, formaður.

Fólkavøkstur 
Formaðurin í Javnaðarflokk­
inum fegnaðist um, at fólka­
vøksturin heldur fram. Í hes­
um valskeiðnum er talið av 
føroyingum hækkað við 2800 
fólkum.

Men hann ásannaði eisini, 
at fólkavøksturin hevur nakr­
ar avbjóðingar við sær. Av­
bjóðingar, sum gera raksturin 

av føroyska samfelagnum eitt 
sindur dýrari í fyrstu atløgu.

Hann var inni á, at tað er 
torført at fáa bústaðir í 
Føroyum og vísti á, at tað er 
tungt at fáa fígging til húsa­
bygging uttanfyri miðstaðar­
økið.

- Tað skal eisini verða 
lættari hjá fólki at seta búgv 
uttan fyri høvuðsstaðin. Eins 
og ein dukandi høvuðsstaður 
kann vera lokkandi fyri mong, 
kann friðurin og nærveran í 
lítlu bygdini vera eins lokkandi 
fyri onkran annan. Tí eiga vit í 
felag at átaka okkum tann 
váðan, sum skal til, fyri at fleiri 
kunnu seta búgv á smápláss­
unum. Tað eigur at vera møgu­
ligt hjá eini familju at fáa lán 
til eini hús á bygd, tá tað ber til 
hjá somu familju at fáa lán til 
eini dýr hús í høvuðsstaðnum, 
segði  formaðurin í Javnaðar­
flokkinum.

Politiskur boðskapur
Formaðurin var inni á viður­
skiftinum í heilsuverkinum og 
í almannaverkinum. Hann 
segði millum annað, at tað er 
avgerandi at vit øll hava álit á 
teimum skipanum, sum vit 
hava bygt upp. 

Men formaðurin kom eisini 
við politskum boðskapum. 

Í sambandi við, at hann tos­
aði um heilsuverkið og al­
mannaverkið lovaði hann, at 
Javnaðarflokkurin fer ikki at 
ganga við til nakrar yvirtøkur, 
um tað gongur útyvir vælferð­
ina hjá føroysku borgarunum.

Hann sló eisini einaferð enn 
fast, at Javnaðarflokkurin fer 
ikki í samgongu við Fólka­
flokkin.

- Vit hava lovað, at vit ikki 
fara í samgongu við Fólka­
flokkin. Hetta snýr seg somu­
leiðis um álit.

-Tann, sum setir krossin við 
Javnaðarflokkin, fær javnað­
arpolitikk. Tað kunnu vit ikki 
lova saman við Fólkaflokkin­
um.

-Tann, sum setir krossin við 
Javnaðarflokkin, fær eitt sam­
felag fyri øll. Tað kunnu vit 
ikki lova saman við Fólka­
flokkinum, segði Aksel V. Jo­
hannesen.

Hann segði eisini, at flokk­
urin hevur hildið tey vallyftir 
hann gav. Eisini hugdi hann 
frameftir fyri at nevna hvat 
skal til komandi árini. Eftir at 
hava havt fund við fakfeløgini 
verður nú hugt eftir um tað er 
møguligt at stytta arbeiðsvik­
una,

- Men skulu vit droyma um 
at gera góðar tíðir betri, skulu 
tvær grundleggjandi fortreytir 
vera til staðar. Vit mugu hava 
fíggjarliga orku og eina jørð at 
búgva á í mong ár framyvir. Tí 
fara vit komandi árini at føra 
sama ábyrgdarfulla fíggjarpol­
itikk, sum vit hava gjørt. Fram­
haldandi at seta til síðis í góð­
um tíðum. Framhaldandi at 
rinda niður skuld og brynja 
okkum til verri tíðir. Og at gera 
umhvørvisátøk, sum muna. 
Tað skylda vit okkara børnum, 
ommu- og abbabørnum. Tey 
skulu hava somu møguleikar á 
jørðini, sum vit. Tí mugu vit 
broyta atferð. Broyta fyri at 
varðveita, segði Aksel V. Jo­
hannesen, formaður í Javnað­
arflokkinum í sínari ársfrá­
greiðing til landsfundin.

GREIÐ POLITISK 
ÚTMELDING TIL 
VÆLUPPLAGDA 
LANDSFUNDIN

Jóannes Eidesgaard

Nógv fólk luttóku á landsfundinum hjá Javnaðarflokkinum


